
Synetia (circumcisioni) gjaté historisé ka
gené temé emotive dhe shpesh pre’ e debateve irracionale. Viteve té fundit vérehet dukshém
tek mjekét njé trend pér kthimin sérish né praktikimin e synetisé tek té& porsalindurit.

Né dritén e rritjes sé numrit té argumenteve shkencore mjekésore, té cilét tregojné pérparésité e
synetisé sé& fémijéve meshkuj té porsalindur kolegjiumi pediatrik australian “College of
Paediatrics”, né maj té vitit 1966 ka formuluar dhe miratuar géndrimin e ri pér kété ¢éshtje. Né
kété dokument apelohet te mjekét gé t'i njoftojné hollésisht prindérit me pérparésité mjekésore
té synetisé sé fémijéve.

Késhilla t& ngjashme kané dhéné edhe “Canadian Pediatric Society” dhe “American College of
Paediatrics”, né té cilat pérshkruhen pérparésité e synetisé. Vlen pér ta theksuar mendimin e
profesorit té universitetit té Sidnejit, dr. Brian J. Morris, i cili ka béré hulumtime shkencore né
fushén e virusologjisé dhe kancerit té organeve gjenitale.

Profesori i pérmendur thoté se nuk éshté as jehudi apo jurist, késhtu gé kété temé e shikon
racionalisht. Eshté fakt i qarté se shkaku i rritjes sé rrezikut nga infeksioni te meshkuijt e pa béré
synet géndron né até se pjesa e kokés sé penisit e mbuluar me |Ekuré pérshpejton rritien dhe
zhvillimin e mikroorganizmave.

90% té fémijéve té porsalindur, té viteve 50 dhe 60 té shekullit XX né SHBA dhe Australi, kané
gené té béré synet menjéheré pas lindjes. Atéheré synetia béhej pér shkak té higjienés,
parandalimit té fimozés (inflamim i IEkurés sé kokés sé penisit) dhe si parandalim i kancerit té
penisit.

Dr. Edgar Schoen, kryetar i Grupit Punues pér Synetiné né Akademiné Pediatrike té Amerikés,
ka deklaruar se pérparésia e synetisé rutinore té fémijéve té porsalindur, si masé preventive

shéndetésore e tejkalon rrezikun e késaj ndérmarrjeje kirurgjikale. Késhtu, né periudhén prej
vitit 1985 — 1992, éshté rritur numri i té bérit synet tek meshkujt né vitet e pjekurisé. Dr. Schoen
ka treguar se ekziston lidhja né mes atyre qé nuk jané béré synet dhe inflamacioneve té traktit
urinar, si dhe virusit HIV. Né bazé té késaj dr. Schoen konkludon se “synetia e fémijéve té
porsalindur éshté masé preventive, e ngjashme me vaksinimin, tek e cila nuk paragiten efekte
té padéshirueshme e komplikime dhe pérparésité jané evidente gjaté téré jetés”.

Kéto pérparési pérfshijné: zvogélojné problemin e fimozés, zvogélojné balanitisin (inflamimin e
kokés sé penisit), zvogélojné infektimin e kanaleve urinare, zvogélojné problemet gjaté
ereksionit né pubertet, zvogélojné sémundjet seksuale pércjellése, parandalimin e kancerit té
penisit dhe zvogélimin e problemeve dhe infektimeve urinare né pleqéri.

Edhe njé autoritet né kété |émi éshté dr. Tom Wiswell, i cili thoté: “Si mjek fémijésh pér shumé
kohé& kam gené kundérshtar i synetisé... por tani e kam ndryshuar mendimin tim”.

Rritja e nivelit té kortizolit gjaté dhe pas synetisé tregon se fémija i porsalindur e regjistron
ndérmarrjen kirurgjikale, por kjo dhembje afatshkurtér pérballohet mé lehté, sesa kur mendohen
dhembjet e shkaktuara nga sémundjet tek ata gé nuk jané béré synet.

Anestezia lokale né formé yndyre zvogélon dhembjen tek bebja, ndérsa disa prej tyre nuk kané
dhembje, bile edhe kur ndérmarrja éshté kryer pa anestezi. Léndé hulumtimi ka gené edhe
rreziku lidhur me synetin. Né spitalet e armatés amerikane né mes viteve 1980 — 1985 kané
lindur 136.000 fémijé, dhe prej tyre 100,000 jané béré synet. Tek 193 veta (0, 19%) jané
shkaktuar komplikime, té cilat nuk kané pérfunduar me vdekje. Efekte psikologjike pas synetisé
nuk ka pasur.

Sipas njé studimi t& Wiswellit, ku jané pérfshiré 400,000 fémijé té porsalindur né periudhén
kohore prej vitit 1975 deri 1984, éshté vértetuar se ata qé nuk jané béré synet, 11 heré mé
shpesh jané sémuré nga infeksionet e traktit urinar. Studimet e béra né vitin 1982 kané treguar
se 95% té té gjitha komplikimeve té rrugéve urinare tek té porsalindurit jané paragitur tek fémijét
e pa-béré synet.

Njé studim i Robertsit ka treguar se 4% e fémijéve té pa-béré synet kané iflamim té traktit urinar,
ndérsa 0,2% té fémijéve té béré synet. Te 23% té infektuar me bakterie inflamimi ka kaluar né
veshka, duke shkaktuar pielonefritis (inflamim i veshkave).

Té gjitha kéto edhe studime té tjera tregojné pérparésité e synetisé tek fémijét, me géllim qé té
reduktohen sémundjet e traktit urinar. Disa studime kané treguar se synetia edhe te meshkuijt
30 vjecar, redukton sémundjet e traktit urinar. Me argumentimin se bakteriet Escheria coli, té
afta gé té strehohen né Iékurén e kokés sé penisit shkaktojné infektimet mé té shpeshta té
traktit urinar plotésohet njé kriterium i kauzalitetit t& ndérsjellé. Komplikimet e sémundjeve té
rrugéve urinare jané: ndérprerja e punés sé veshkave, inflamimet kronike té veshkave deri te
insuficienca renale. Eshté vértetuar se edhe me masat mé té rrepta higjienike, nuk mund té
meénjanohen bakteriet nén Iékurén e kokés sé penisit. Studimet e méhershme kané treguar
shkallén e larté té triperit, uretritit (inflamim i kéndit urinar) tek ata gé nuk jané béré synet. Edhe
rezultatet e studimeve té reja kané treguar té njéjtén gjé.

Né njé studim té vitit 1943, gé éshté béré né Kanada vértetohet se rreziku nga sifilizi te

meshkujt e pa-béré synet éshté 9 heré mé i madh, ndérsa triperit (gonorreja) 3 heré mé i madh
se tek ata gé jané béré synet. Né “University of West Australia”, njé studim i vitit 1983 ka
treguar se rreziku nga sémundja e herpesit gjenital dhe infektimi me gonokok éshté i dyfishuar,
ndérsa infektimet e organeve gjenitale dhe sifilizi peséfishohen né krahasim me meshkujt e béré
synet. Njé studim nga Australia né vitin 1992 na tregon se meshkuijt e pa-béré synet sémuren
mé shpesh nga chlomidija (inflamim jospecifik i kanalit urinar, adds ratio 1,3) dhe triperi (adds
ratio 2,1). Né bazé té kétyre argumenteve, mund té konkludohet se disa prej sémundjeve
seksuale transmetuese jané shumé mé té pérfagésuara te ata gé nuk jané béré synet.

KANCERI | PENISIT

Paragitja e kancerit té penisit né SHBA éshté 1: 100,000 meshkuj (750 — 1000 raste gjaté vitit)
dhe shkalla e vdekshmérisé géndron né mes 25 — 33%. Kanceri i penisit pérfshin 1% té té
sémuréve nga kanceri te amerikanét. Kétu duhet marré parasysh fakti se né SHBA ekziston njé
pérgindje e madhe e meshkujve té béré synet. Sipas njé studimi té publikuar né revistén
“Australasian Radiology” né vitin 1990, 60% e té sémuréve nga kanceri i penisit kané gené mbi
60 vjec. Né pesé studime té médha té béra né SHBA nga viti 1932, né mesin e té sémuréve
nga kanceri i penisit nuk ka gené asnjé mashkull, i cili si i porsalindur éshté béré synet. Né
periudhén prej vitit 1960 deri né 1966 né Australi jané shénuar 78 raste vdekjeje nga kanceri i
penisit dhe vetém dy raste vdekjeje si pasojé e komplikimit t&€ synetisé. Né kohén e sotme rastet
e vdekjes si pasojé e synetisé jané gati t& panjohura. Né “Peter McCallum Cancer Institute”, né
periudhén prej vitit 1954 deri né 1982 jané shénuar gjithsej 102 raste té kancerit té penisit.
Késhtu gé synetia e fémijéve té porsalindur &shté preventiva mé e miré.

KANCERI | GRYKES SE MITRES TE FEMRAT ME PARTNERET QE NUK JANE BERE
SYNET

Shumé studime tregojné pér rritjen e numrit té sémuréve nga kanceri i grykés sé mitrés te graté,
tek té cilat njé ose mé shumé partneré seksualé nuk kané gené té béré synet. Njé studim né
5000 raste té kancerit té grykés sé mitrés dhe 300 raste té kancerit té€ penisit, té béré né qytetin
indian Madras, né periudhén prej 1982 deri 1990, ka treguar se kanceri i grykés sé mitrés te
myslimanet ka gené shumé i rrallé, né krahasim me graté indiane dhe té krishtera, ndérsa né
mesin e t&é sémuréve me kancer té penisit nuk ka gené asnjé mysliman. Né studimin tjetér né
vitin 1993 té 1107 grave indiane, t&€ sémura nga kanceri i grykés sé mitrés tregoi se rreziku ka
gené katér heré mé i madh te meshkujt e pa-béré synet. Studimi tjetér mbi llojet e kancereve té
ndryshém né Kashmir i béré né vitin 1993 ka konkluduar, se synetia e bebeve té porsalindura
tregon pér paragitjen shume té rrallé t& kancerit té grykés sé mitrés.

VIRUSI HIV

Né Afriké, varésisht nga shtetet, gati 10% e popullatés éshté e infektuar me virusin HIV. Né
Nairobi, né njé studim ku jané pérfshiré 340 meshkuj té shéruar nga sémundjet seksuale
transmetuese (SST), éshté vérejtur se infektimi me virusin HIV ka gené tri heré mé i madh te
meshkujt, gé nuk kané gené té béré synet. Dicka mé voné hulumtimet né 409 grupe etnike
afrikane, gé gjenden né 37 shtete ka treguar korrelacionin né mes meshkujve té pa-béré synet
dhe shkallés sé larté t& AIDS-it. Né revistén “International Journal of Epidemiology”, dr. Moses

shkruan se studimet né mesin e 700 fiseve afrikane, né 140 vende té ndryshme, kané treguar
njé paragitje tejet té vogél té virusit HIV né vendet ku praktikohet synetia e fémijéve té
porsalindur.

Né mesin e vozitésve té kamionéve, té cilét kané mé shpesh kontakte me prostitutat éshté
vérejtur njé shkallé mé e madhe e infeksionit me virusin HIV, tek ata gé nuk kané gené té béré
synet.

Njé rezultat interesant ka sjellé njé studim nga Afrika Peréndimore: vetém meshkujt qé kané
gené té béré pjesérisht synet (tek té cilét ka mbetur njé pjesé e Iékurés sé kokés sé penisit),
jané sémuré mé shpesh nga virusi HIV — 2, sesa meshkuijt tek té cilét Iekura e kokés sé penisit
ka gené térésisht e ménjanuar. Kéto rezultate kané qené arsye gé shkencétarét Moses dhe
Caldwell té propozojné gé synetia té shérbejé si strategji e réndésishme né reduktimin e AIDS —
it. Si shkas pér mundésiné mé té madhe té infektimit me virusin HIV te meshkujt e pa-béré
synet, supozohet té jeté sekreti (smegma) nén I€kurén e kokés sé penisit dhe sekreti vaginal te
femra. Ndérsa koka e penisit pa Iékuré tek meshkujt e béré synet véshtiréson transmetimin e
sémundjes.

KONKLUDIM
Mosbérja synet:
1. tek meshkujt éshté faktori mé i madh i rrezikut pér infektimin me virusin e HIV — it;

2. éshté shkak gé 12 heré té jeté rreziku mé i madh né infektimin e rrugéve urinare, té cilat tek
fémijét e porsalindur mund té shkaktojné edhe vdekje;

3. njé né péraférsisht 600 — 900 té meshkujve té pa-béré synet vdes nga kanceri i penisit;
4. mosbérja synet éshté shkak i inflamimit t& kokés sé penisit (balanitis) dhe tkurrjen e Iékurés
(fimoza). Afro 18% e meshkujve te fémijét e pa-béré synet deri né moshén 8 vjecare kané kéto

komplikime, té cilat tek ata gé jané té béré synet nuk jané té njohura;

5. graté, bashkéshortét e té cilave nuk jané té béré synet sémuren mé shpesh nga kanceri i
grykés sé mitrés.

ASPEKTI SHOQEROR

Né fund po sjellim disa aspekte té lidhura me ¢éshtjen e synetisé né Australi. Né njé studim mbi
meshkujt e pa-béré synet dhe partneret e tyre, shkencétari James Badger nga Sidnei, i cili e
numeéron veten me géndrim neutral pér sa i pérket ¢céshtjes sé synetisé, ka zbuluar sa vijon:

18% e meshkujve té pa-béré synet, prapéseprapé mé voné gjaté jetés sé tyre kané vendosur
pér t'u béré.

21% té cilét nuk jané béré synet kané théné se do té kishin déshiré gé té ishin béré synet si
fémijé.

Meshkujt e béré synet kané gené seksualisht mé aktivé, se ata gé nuk kané gené té béré synet.
Graté e meshkujve té béré synet kané pasur tre heré mé tepér orgazém se sa graté, burrat e té
cilave nuk kané gené té béré synet. Né fund, mund té themi se praktikimi i synetisé si njé vepér
e shéndetshme e zbatuar nga Muhamedi, lavdérimi dhe pagja e Allahut qofté me té, e kané
vértetuar shkencétarét bashkékohoré pas 14 shekujve si té tillé.

Prim. dr. med. sc. ALI ILJAZI

Burimi: http://www.albislam.com

